	<?xml version="1.0" ?> 

	<?xml-stylesheet type="text/css" href="home.css"?>



	<Doc id="ks-w-media-
	KS00006
	"
	lang="kashmiri">

	<Header type="text">

	<encodingDesc>
	
	
	

	<projectDesc> 
	CIIL-Urdu Corpora, Monolingual Written Text
	</projectDesc>

	<samplingDesc>
	Simple written text only has been transcribed. Diagrams, pictures, tables and verses have been omitted. Samples taken from page 7, 12-13, 32-33, 42-43, 46-47, 58-59, 60-61, 70-71, 72-73, 86-87, 88-89 
	</samplingDesc>

	</encodingDesc>
	
	
	

	<sourceDesc>

<biblStruct>

<source>
	
	Personal Library Mr. Masroor Ahmed Mir
	

	
	<category>
	Aesthetics
	</category>

	
	<subcategory>
	Literature-Social Science
	</subcategory>

	
	<text>
	
	</text>

	
	<title>
	کٲشرٮ۪ن مُسلمانَن ہٕندۍ رَسم تہٕ رٮ۪واج
	</title>

	
	<vol>
	
	</vol>

	
	<issue>
	
	</issue>

	</source>
	
	
	

	<textDes>
	
	
	

	
	<type>
	
	</type>

	
	<headline>
	
	</headline>

	
	<author>
	غلام محمد خان
	</author>

	
	<translator>
	
	</translator>

	
	<words>
	3266
	</words>

	</textDes>
	
	
	

	<imprint>
	
	
	

	
	<pubPlace>
	کٲشُر ڈ،پاٹمٮ۪نٹ کشیٖر پوٗنورسٹی سرینگر
	</pubPlace>

	
	<publisher>
	حضرت بل سرینگر
	</publisher>

	
	<pubDate>
	1983
	</pubDate>

	</imprint>
	
	
	

	<idno type="CIIL code">
	
	</idno>

	<index>
	KS00006
	</index>

	</biblStruct>

</sourceDesc>

	<profileDesc>

<creation>

	
	<date>
	30-Dec-2010
	</date>

	
	<inputter>
	Mariyam
	</inputter>

	
	<proof>
	
	</proof>

	</creation>

	<langUsage>
	Kashmiri
	</langUsage>

	<wsdUsage>
	
	

	<writingSystem id="ISO/IEC 10646">Universal Multiple-Octet Coded Character Set (UCS). </writingSystem>

	</wsdUsage>

	<textClass>

	<channel mode="w">
	print
	</channel>

	<domain type="public">
	
	</domain>

	</textClass>

</profileDesc>

</Header>

	<text><body>

	<p>
	گۄڈکتھ
	</p>

	<p>
	 آدم چُھ عجب ذاتھ ۔ بنی آدمس متلق یہِ وُنُن چھُنہٕ تیوٗت سَہل تہ ٕ آسان یوٗت یہِ باسان چُھ۔ کنُہِ چیٖزس متلق کانہہ راے قٲیِم کرٕنی چُھ پَننہٕ جایہِ اکھ ٮ۪وٚڈتجربہٕ۔ بَتہٕ دیگر چُھ تیٚلِہ حصر ییٚلہِ پوٗر پٲٹھۍ چھاوییِہِ۔ اگربٔتہٕ اَڈ چھووُے روزِ سُہ روٗزنہٕ بَتہٕ بٔلۍ کہِ توٚملہٕ دَتہٕ ۔ یِتھَے پٲٹھۍ کانہہ راے، کتھ یاتجربہٕ کَرُن چُھ سارِنے ایحساسن،  جذبن، مشٲہدن، سونچن، تہٕ خیالن لَرٕ لَر پھِرَن وِتھ چھاوٕ اَنُن تہٕ کَتھ باوٕنۍ۔ 
	</p>

	<p>
	 انسان سٕندِس توٲریخیں پٮ۪ٹھ ییٚلِہ اکھ شخص نظر تراوان چُھ سُہ چُھ گاہے وۄتلان تہٕ گاہے بۄڈان، گاہےٖ،آسان تہٕ گاہے رِوان تِکیازِبنی آدم سُند توٲرِیخ چھُنہٕ صِرف مٕزدارٕے یوت عملٕۍ کہِ تہہ دارتہِ۔ جنٕتچَن بالادرٮ۪ن پٮ۪ٹھ جنتٕکۍ جامہٕ ؤلۍ ؤلۍ دۄم کۄلَن ہپند موٚدُرتہٕ میوٗٹھ آلوٗ بوٗزۍ بوٗزۍ،  حوٗرن تہِ غِلماننَ موج تُلان ۔ اَما پوٚنہ کنِکہ پھَلہٕ کِہ بہانہٕ اَتھ سٲرۍ سٕے لاہ کرَان ۔ جنگلن تہٕ بیابانن ہٕنٛزوَتھ ہٮ۪وان نانِ شیٚنہٕ خٲطرٕ نَمَوسۭتۍ زمیٖن تچھان،  یٔڈ تہٕ نٲلۍ زَچہٕ خٲطرٕ زمیٖن آسمان اکھ کران۔ 
	</p>

	
	
	

	<p>
	 بیاکھ گٔیہ تِم رسم تہِ رٮ۪واج یِم زٮ۪نہٕ مرنَس تام عشقہٕ پیچانٕکۍ پٲٹھۍ النہٕ تِہ ولنہٕ چھِ یِوان۔ یِمن انسانَن پانے گۄدبوٚرتہِ پہانپھلٲوۍ تہٕ پَننہِ زندٕ روزنہٕ خٲطرٕ عادَتہ بنٲوٕن۔ یَمِن ہُند تولُق چُھ انسان سٕندِس وۄتھنس بیہنِس، لسنَس بَسنَس، خٲرس تہٕ شرس بیترِسۭتۍ۔ خاندر، مرُن زیوٚن، ہٮ۪ن دینُ، زرٕکاسَے بیترین اَمِہ قٕسمکٮ۪ن رسمن تہٕ رٮ۪واجن منٛز شُمار کرنہٕ۔ 
	</p>

	<p>
	یِمَن تقریٖٮ۪ن تہٕ رٲوِشن ہٕنٛز وَکھنَے کرٕبہٕ پَننہٕ مقدوٗمہٕ موٗجوٗب یہِ بحث أکتھ کُن ترٲوِتھ زِ آیا یِم چھاجان کِنہٕ ناکارٕ سُہ دَل دِن پَرن وٲلۍ پانے ہرگاہ تِمَن آے یِیِہ۔ یُتھنہٕ پَرن وٲلۍ راوَن یا اَسمانہٕ ہیوپٮ۪ن، سُہ چیٖز نظرتَل تھٲوِتھ چُھ یہِ دۄں ضوٚروٗرۍ باسان زِ یَمَن تقریٖٮ۪ن ہٕنز ذکر بہٕ برۄنہہ کُن کرٕتمن منٛز چھِنہٕ کینہ رسم تہٕ رٮ۪واج دُنوکٮ۪ن تمِہ رنگہٕ یا انمانہٕ لٮ۪نہٕ یِوان یٚمِہ رنگہٕ تہٕ انمانہٕ میٚہ تِم اَز برۄنہہ کمےٕ کال وُچھمٕتۍ تہِ پٲلۍمٕتۍ چھِ تہٕ یِہُند نقشِہ میٚہ ذیہٚنسَ پٮ۪ٹھ چُھ۔ فرق چھیہٚ صرف یِژے زِ پھٮ۪رن چُھ سُے مگرنال چھُس بدل۔
	</p>

	<p>
	 زیون
	</p>

	<p>
	 زیوٚن چُھ انسان سٕنٛزِ زندگی ہُند یہِ دپۍ زِ تہِٕ گۄڈنیکُ وۄُرس۔ وُچھوَے تہٕ زندگی چھیہٚ پننہ جایِہ اکھ بوٚڈ دۄرُس۔ اَتھ ووڑس۔س چُھ انسانن زٮ۪نہٕ پٮ۪ٹھہٕ مرنَس تام تِتھٕ پٲٹھۍ باگنےکٔرمٕژ یِتھہٕ پٲٹھۍ یہِ پانہٕ ہَنہ ہَنہِ پھانھلِتھ اکِہ مٔنٛزۍ لہٕ پٮ۪ٹھٕ بیٚیِس مٔنزۍ لَس واتان چُھ شُرۍ لٲزۍ پٮ۪ٹھہٕ لۄکچارس،  لۄکچار پٮ۪ٹھہٕ جوٲنی،  جوٲنی پٮ۪ٹھہٕ ؤسِتھ سزنرس شریٚپتھِ میٚژِسۭتۍ میٚژ گژھان چُھ۔ زیوٚن چُھ امِہ وۄرسُک گۄڈ۔ 
	</p>

	<p>
	 مول موج بیٚنہِ بوے، پۄپھٕ ماسہٕ، یاددس تہٕ ہمساے چھِ رٮ۪تھ ترٲوِتھ ہَفتہٕ،  ہَفتہٕ تزٲوِتھ دۄہہ تزٲوِتھ ژِہۍ گٔنزران گٔنزران پرٛاران زِکرسَنا پٚییہِ تھنہٕ ۔ٲخرس ییٚلِہ یہِ گٔر واتان چھیٚہ اَمِہ وِزِ چُھ گرس منٛز اکہ عجیب ماحول پٲدٕ گژھان ۔خوٚشی تہٕ شادمٲنی ہُند جذبہٕ چُھ گرِ کھنجہِ ژھٮ۪پ دِوان۔ 
	</p>

	
	
	

	<p>
	بٔپٲرۍ چھیہٚ کورم عاجہِ برژٕرنٮ۪وکِنۍ مُدَے گٔنڈِتھ أچھ آسان لۄسمژٕ کوٚٹھ تہِ گمر پیٲرۍ پیٲرۍ کپنے آسان گومھت۔ کوٗر ہَٹہِ وسنٕچ ژپنہٕ وَن ژٹِتھ چھٚیہ یہِ پَتھر یٕمٚژٕ گۄلاب تھٔرٕ ہٕندۍ پٲٹھۍ نوٚو زُو أژِتھ واش ہیوٗکڈان۔ أمِس چُھ أچھن گاش ہیَو پھیران۔ یہِ چھیہٚ ذاتَس کُن حمداہ پٔرِتھ اَتھہٕ زٕ بٔتھِس ڈالان تہٕ باشہِ کران۔ 
	</p>

	<p>
	 گٔرژٕ موج چھیٚہ کورِ ماجہِ ژھانڈان تہٕ کورِ موج چھیٚہ موچھہٕ منٛز نَس زٔٹِتھ بڈٕ نیٖزی سان مجلِسہ منٛز اژان سۄشنہِ نو پانہٕ وٲنۍ سلاماہ بندیٖخاہ کٔرِتھ تہٕ اکھ أکِس نالہِ مَتہِ رٔٹِتھ پانہٕ وٲنۍ ہتِہ ہَتہِ پِھرِ مُبارکھ کرُان ۔ اَمِہ پَتہٕ چھِ یِم پانہٕ وٲنۍ قسم ہیوان تہٕ نابد بدلاوان:۔ 
	</p>

	<p>
	قسم ہیٚن تہٕ نابد بدلاوُن:۔ 
	</p>

	<p>
	قسم ہٮُ۪نک تہٕ نابد بدلاونُک طریٖقکہ چُھ یِتھہٕ پٲٹھۍ عملِہ منٛزیِوان۔ گوٚبرٕ ماجِہ تہٕ کورِ ماجہِ چُھ پَننہِ پننِہ جایِہ ا کھ اکھ نابد کُر ۔آسان گوٚبرٕ موج چھیہٚ اَمہ تقریٖبُک دُس تُلان کورِ ماجہِ کُن وَنان : بہٕ چھَسے خۄدا تہٕ رسول ؐ حٲضِر نٲضِر زٲن،تھ کوٗر منگنہِ آمٕژ تہٕ دِنُم ’’ کورٕ موج چھَس درجوَاب وَنان ’’ بہٕ تہِ چھَسَے خۄدا تہٕ رسولؐ حٲضِر نٲضر زٲنِتھ یہِ کوٗر ژیہٚ پٔشراوان۔’’ گوٚبرٕ موج چھَس پھیٖرتھ وَنان ’’ وٲژٕم پَننِس خۄدایَس تہِ رسولسؐ پ۔تھ۔ یِہ قسم چھیٚہ یِمہٕ پنُن نابد کُزٕ اکھ أکۍ سٕنزِ پوٗژِ لونچہِ منٛز بدلٲوِتھ تراوان۔ زَن تہِ چھِ یِم اَمی وِزِ کوٗر گوٚبُر بدلاوان۔ یہِ قسم ہیوٚن چُھ پَننِہ جایِہ اکھ ٲویُل تہٕ زٲویُل تقریٖب آسان۔ یہِ چھیٚہ اکہِ قٕسمچ نکاح خٲنی ہِش آسان۔ فرق چھیٚہ یہِ زِ نکاح خٲنی چھیٚہ تحریٖرس منز یِوان آننہٕ تہٕ یِہ چھیہٚ زبٲنی سَپدان یِمہٕ زنانہٕ اَمِہ وِزاَتھ مجلسِہ منز آسان چھیٚہ تِمہٕ چھٚیہ اتھ قسمَس تتھے پٲٹھۍ شٲہد روزان یِتھٕ پٲٹھۍ نکاح خٲنی پٮ۪ٹھ مرد چھِ آسان۔ 
	</p>

	<p>
	 یہِ تقریٖب ختم گٔژِ ھتھ چھٚیہ دۄشوٕنۍ درٮ۪ن ہِٕنزٕ زنانہٕ پانہٕ وٲنۍ رٔلتھ میٖلِتھ اسٮ۪ند زٲلۍ زٲلۍ،  مٮ۪وم تہٕ پونسہٕ چھیٚکۍ چھیٚکۍ مٕژرنہٕ یِوان۔ اورچِہ یورچِہ کتھٕ کٔرۍ کٔرۍ میٹھان۔ کورِ تہِ چھِ اَسناوان تہٕ گِندٕ ناوان ۔پتولاکہم ضٲبطہٕ دٲری سان بَتہٕ ہنا کھٮ۪تھ کٔرِتھ رۄخصتھ سَپدان۔ 
	</p>

	<p>
	
	</p>

	<p>
	شام نٮ۪ماز پٔرِتھ چُھ گوٚبرٕ مول لٲزِم درنَفرن ژۄمبرَن مجمہٕ کٲری سان مٲنز تہٕ تھان ہٮ۪تھ کورِ مٲلۍ سپند گرم سوزان۔ یِمَن نَفرن منزچُھ اکھ ڈکیٖل بیٚیِہ زٕ نَفرشٲہد آسان۔ ؤکیٖل۔ن چُھ یپمَن دۄن شٲہدن تھی مہرازٕ سٕنز رضأمندی نکاح َ پَرنہٕ خٲطرٕ حٲصل آسان کٔرمٕژ۔ ہُپٲرۍ چھِ کورِ مٲلۍ تہِ یِتھَے پٲٹھۍ کورِ ہنٕد طرفہٕ ؤکیٖل تہٕ شٲہد تیار آسان تھٔوی متۍٕ۔ بیٚیہ چُھ نکاح پَرن وٲلۍ دُند یَس عام پٲٹھۍ قٲضۍ ونَان چھِ انتظام تہِ کورِ مٲلۍ کوٚرمُت آسان۔ یِتھُے گوٚبرٕ مٲلۍ سٕنٛدِ طرفہٕ یِم پٔژھۍ کورِ مٲلۍسٕندِ بَرچھِ اَژان یِمَن چھِ کورِ مٲلۍ بُتھِ نٖیرتھ مایہ بوٚرُتھ استقبال کٔرِتھ، دیواخانَس پٮ۪ٹھ کھالان۔ 
	</p>

	<p>
	یَمن ہُرٮ۪ن ہِندِس پوٚت منظرس منز چھِ مٲنِز وٲلۍ قٲضی صٲبَس اَتھہِ نکاح لٮ۪کھنکُ سنز کرَان ۔ زَنانن یَتھُے نکاح لٮ۪کھنکُ پَے چُھ لگان تِمہ چھٚیہ نِکاح خٲنۍ ہٕندٮ۪ن ہُرٮ۪ن وَکھنے کران یِہ وَنہٕ وُن وَنہٕ وان :۔ 
	</p>

	<p>
	نکاح خٲنۍ چھیٚہ اکھ مذہبی تقریب تہٕ اَمِہ کِس ایٚحترامَس منز چُھ قٲضی صٲب وَنہوُن توٚتام بندکرناوان یوٚتام سُہ نِکحَن ہُند خطٮبہٕ،  یَتھ عام پٲٹھۍ ذکر وِنان چھِ
	</p>

	
	
	


	<p>
	وازٕ وانہٕ کِس پوٚت منظرَس منز چھِ لۄکٹٕۍ چھِ لۄکٹٕۍ بٔڈۍ قہوس، چایہِ سگریٹس تہٕ تمٲکِس تھوتھہِ ووٲے دٕہہ تُلان۔ زنانہٕ چھیٚہ پیرِتھ تہِٕ شیٖرتھ جورَن پٮ۪ٹھ جورٕلٲگۍ لٲگۍ مہرنٮ۪ن ہٕندۍ پٲٹھۍ جیٚرۍ جیٚرۍ وَژھِ وٲنجِہ ییزٮ۪نَس، ییٚزمَن بایِہ تہٕ مہرازس ٲولہٕ تہٕ زٲوِلِہ حلقہٕ وَنہٕ وان وَنہٕوان دِلہٕ چ۔ن تارَن وپزناوان تہٕ ییٚنہِ وٲلۍ جیٚشنس گرٮ۪زناوان ۔ 
	</p>

	<p>
	چھِ نٔوۍ لٲگۍ لٲگۍ وۄسِہ آسان آمٕتۍ۔ أڈۍ چھٕ شِرِنۍ تہٕ لولسِہ چھکنس زاگِہ آسان، أڈۍ چھِ ماجَن چھِ ماجَن رٕڑٕ لاگان تہٕ أڑۍ چھہِ وُرتَل گوٚدوٗدٕ أنِتھ، پِیوپِیو کرَان کَران گانٹنَ تہٕ کاون جَپھہٕ جَبھ کرناوان۔ ژرَوَن بتہٕ کٮھٮ۪تھ چھِ یِم ہَنا ہمان ہِوی۔ اَم،ہ پَتہٕ چھِ مہرازس حمام کٔرِتھ تہِ مَس شیٖرتھ یاردوس مہرازِ پَلولاگان لاگان پٲراوان۔ ا کھ چُھس قییمضہٕ کالرس گیٚنۍ کڈان،  بیاکھ چُھس بوٗٹَس پہیٖتہٕ چاران، وۄستہٕ صٲبرِ چُھس دستارس نوکھ کڈان تہٕ شُملہٕ شانن پٮ۪ٹھ دہراوان۔ مام چھِس کٮ۪مابُک چۄغہٕ پھیٚکٮ۪ن پیٹھ ترٲوِتھ آیَن تہٕ گرٛایَن حَض تپلان پیرِتھ کٔرِتھ چھِ گۄڈ مہرازس شِرِنۍ تہٕ پونسہٕ چھیٚکۍ چھیٚکۍ، مہرازس مَسندس پٮ۪ٹھ بیٚنہٲوِتھ بیالِہ أندِرکۍ ہُرۍ وَنہٕ وان وَنہٕ وان، پَننِہ پَننِہ اَندٕ تہٕ حُبہٕ گُلہِ میوٗتھ کرَان۔ گُلِہ میوٗٹھ ژٹٮِتھ کٔرِتھ چُھ مہرازِٕ شامس مردٕ مجلسہِ منز بیتہان سالر چھِ وارٕ وارٕ سمَان تہِ مہرارس گُلِہ میوٗٹھ کرَان۔ یِتھہٕ کٔنۍ چُھ ہَنہِ ہنہِ ژیر گژھان تہِ سالرچھٕ پیٲرۍ پیٲرۍ نِنہٕ یِوان۔ گۄڈٕ گۄڈ پانہٕ وٲنۍ لۄتہِ لۄتِہ پھِسرارَے کرَان پَتہٕ ہَنا بُتھ پٮ۪ٹھٕ تُلِتھ بیٚزمنَس مہرازٕ سکھراوپنچ ژینہ وَن دِوان۔ گوٚنرٕمول بچور تہِ چُھ مجبوٗر آسان سُہ چُھ اکِہ کَنہِ سالرِن ہُند اوٗزِتھ بیٚیہِ کَنہٕ ترٲوِتھ اکھ اکھ کٲم اندواتہٕ ناوان۔ ٲخرس زَنانَن بَتہٕ وَتہٕ چُھ سُہ سالرَن مہرازٕ سکھرنچٕ ژینہٕ وَن زاپانہٕ تہٕ دۄدٕموج کوسہِ مٲلۍ سُند گرٕ روانہٕ کرنہٕ سۭتۍ دِوان۔ سالرَن چھیٚہ وٲنچ ہَنا ہیوٚرکھسان۔تہٕ اَمہِ پَتہٕ رژَھ کھنڈ گٔژِ ھتھ چُھ زنانَن ہُند یِہ وَنہم دُن کنَن گژھان۔ سالر چھِ اکہِ اکِہ بۄن وَسان تہٕ مہرازس گُر ہیتھ پرٛاران۔ 
	</p>

	
	
	

	<p>
	دٔرۍیاوِ یاکناویزُک باگ بوٚرُتھ تِلہٕ لٲگِتھ قۄرابہٕ دار پھٮ۪رن لٲگِتھ تہٕ اَتھ سٕتۍ رَلہٕ وُن قٕسمتۍ کپرُک لہٕ دار ی۔زار لٲگِتھ چُھ لانژہن پَنپن پان خاص مَہریٚنۍ بنوومُت آسان۔ کلُس پٮ۪ٹھ چھَس ہنگہٕ تٲویٖز تہٕ جرَح تٲویٖز پۭرِتھ ذٔری ٹٲچ بنارٔۍ ڈپپٹَس تَل ذرکہٕ بَرکہٕ کَران ۔ ہَٹہِ حلقہٕ بَند نٲلۍ جِگن کیاہ چھِس شوٗب اَنان ۔ 
	</p>

	<p>
	 کٹَن تَل چھُس مۄختہٕ جیٚرِتھ بالہٕ ہوٚر تہٕ کنہٕ وس گرٛایہِ ماران ۔ کنہٕ دوٗرن تہٕ نَستہِ رۄنگِس چھَس زٕ ژٕ وۄتھان۔ ۂرنہٕ چیٚشمہٕ چھَس سۄرمہٕ ٹارٮ۪ن تَل وۄتلان تہٕ بۄڈان۔ مٲنزِ نَم چھِس پر ٮ۪زلان آسان۔ وہرِ بٲج چھِس ڈول تہٕ ڈُم ڈُم وایان وایان نَژٕناوان ۔ لانژھ چُھ نَژان نَژان تہٕ نٔخرٕ کرَان شُرٮ۪ن اَسناوان اَسناوان نیٖلہٕ کران۔ یٔزمن بٲے مُبارکھ وَنان وَنان چُھ لانژھ آلُژھ تُلان تہٕ وَبرِ بٲج چھِس ‘‘ گاریے گاریے’’ وَنان لَیہِ اَنان تہٕ لانژھ چُھ نَژان تہٕ یِہ پد شوٚروٗع کرَان۔ 
	</p>

	<p>
	یِہ پَدونَان چُھ لانژھ نقدٕ نقدٕ تہٕ جِنسہٕ زگو آلژُھ جمع کران تہٕ گرٛایہِ ماران ماران نیران تہٕ شُرۍ چھِس پَتہ ِ پَتہٕ لاران لاران گارایے گارایے وَنان رۄ خصَتھ کران۔
	</p>

	<p>
	لانژھ چُھنہِ وُنہِ نیران کُنہ، غفار کاوڈٲرۍ چُھ ربابین ہٕنز دٔہر ہٮ۪تھ بَرِ اَژان۔ یہِ چُھ موتَبر چالِہ آسان۔ دستاردِتھ پھیٚکِس پٮ۪ٹھ رفلہٕ چہَ ہَنا یا کپر ذادراہ، مٲننزِ ریشسَس وٚچھنہِ اَتھ پھٔشاپھٔشا دِوان چُھ یہِ کنَرٮ۪ن پٮ۪ٹھ یاکٔنہِ تھزرس پٮ۪ٹھ بِہتھ دُہرِ برونٛہہ کنہِ رٔٹِتھ رَبابَن ہٕندِس سازس سۭتۍ ہیٮ۪وان گٮ۪وُن۔ یہِ گیوُن بوٗزۍ بوٗزۍ چھیٚہ انسان سٕنزٕ دِلچہ تارٕ وَزنہٕ لگان۔ شارَن تہٕ تارَن ہُند گُلہِ میوٚٹھ مہرازس تہٕ مَہر نہِ کرَان تہِ صاحبہِ خانہٕ چُھ یِمَن پَننِہ حُبہ موٗجوٗب تہٕ مقدوٗرٕ موٗجوٗب رٲضۍ کرَان تہٕ اَمِہ پَتہٕ چھِ یِم تہِ رۄخصَتھ سَپدان۔ 
	</p>

	<p>
	دۄہس یہِ چُرۍ گیٔش روٗزِتھ چُھ شامَس گوٚبرٕمول گوڈٕ زنانَن تہٕ پَتہٕ مروَن بَتہٕ دِوان تہٕ خٲطرٕ کرَان۔ بَتہٕ وَیہِ کھٮ۪تھ چھِ سالَر نیران تہٕ أٹھۍ سۭتۍ چُھ وَٹھٕج ہُند تقریٖب تہِ اَندوامٲن ۔ سَتھ دۄہہ تہٕ پھرٕ سال:۔ 
	</p>

	<p>
	 سَتن دوہَن چُھ گوٚبرٕ مٲلۍ سٕندِ گرِ کورِ مٲلۍ سُند یُن گژُھن روزان۔ یِمَن دۄہن منز چُھ کورِمول وِلِہ وِلِہ کورِ خبرَن ہٕندٕ ذٔرٖۍ نقدتہٕ جنسہٕ رٔنگۍ ضٲبطہٕ دٲری آیِتَن تھاوان۔ سٔتۍ مِہ دۄہہ چُھ کورِ مول سازخانہٕ یانے بانہٕ بَٹھہٕ،  خان ژۄجِہِ، روغن جوش مجمہٕ،  گٮ۪و دیٖچہِ،  کُٹھ کوکُر، زٲم ؤج بیٚیِہ وَروَن صوٚندقَس منز پرِتھ کٔرِتھ سوزان ۔پَتھ کالہِ اوس وَردنَس منز یٚمِہ قٕسمٔک جور آسان ۔ کیمخاب، زرباف، اطلاس، پارچہِ، کناویز، دریاد، مکمل،  کشمیٖر یِمن کپرُن ہٕندۍ جورٕ ٲسۍ سَتھ،  نٔو یاسمجھ آسان۔ وۄڈِ پَلوَ اوس پشمیٖنکپ یاشہہَ توسُک آسان۔ ڈپٹہٕ ٲسۍ یُسلہٕ بنٲرسی تہِ ریٖشمی آسان۔ وَرونَس پٮ۪ٹھٕ کُنہِ اوس مہرازس دُپہ ہَناپتہ ہَشہ ورُون مُژراونہم باپَتھ زیورم زنگۍ کینہہ اسان۔ یِم چیٖز ہٮ۪تھ چُھ کورِمول کورٕ رۄخصتَس یِوان۔ گوٚیر مول چُھ کورِ مالٮ۪ن خٲطِر وٲطِر کٔرِتھ کورِ ضٲبطہٕ موٗجوٗب وَٹھٮ۪ج جورٕ لٲگِتھ مالیُن سوزان ۔ 
	</p>

	<p>
	پِھرٕ سال
	</p>

	<p>
	 پ۔تھ کالہِ ٲسۍ مِہرازس ہودٕرۍ دٕہرٕی وۄیہِ دٕہرٕۍ پھرٕ سال گران۔ اناپوٚر اَزکل چھِ سَتَن دۄہَن منز مہرازس سالہٕ أنِتھ ہوفٕرۍ۔ بٲژن سۭتھ زان دِوان کٔرِتھ تہٕ روب تُلان۔مہراز چُھ پانژھ أٹھ نَضرہٮ۪ٹھ ہوفُریوان اَتہِ چھِس ہوفرٕۍ بٲژ اکہِ اکِہ نالہٕ مَتہٕ رٔٹۍ رٔٹۍ یہَٕ گژھنُک سبق دِوان بِتہ وُچھونہٕ چندس تراوان۔ سَتہِ دُہۍ کوٗر أنِتھ چھِ مالِنۍ کورِ قصابہٕ گنڈان۔ پَتھ کالہِ اوس قصابَس سُے درجہِ تہٕ مقام حٲصل یُس مردن ہٕندِ خٲطرِٕ دستارس اوس۔ یِتھہٕ پٲٹھۍ دستارمرون ہٕندِس حقَس منززِ چھٮ۪رچ تہٕ بالٮ۪غ آسنُک اکھ نشٲنی یاعلاسَتھ اوس یِتھ پٲٹھۍ اوس قصابہٕ زنانَن ہٕندِس حقَس منز۔وَق چُھ بدلیومُت وۄنۍ چُھ خالےٕ کُنہ دستارٕ یا قصابہٕ نظرِ گژھان۔ 
	</p>

	<p>
	 قصابہِٕ گنڈن
	</p>

	<p>
	 قصابہٕ گنڈُن تہِ اوس اکھ قصٕب ۔ عام زنانن اوسنہٕ یہِ تُگان گنڈُن۔ اَمہِ خٲطرٕ آسہٕ کینہہ زانن واجنہِ زنانہٕ آسان۔ یِمَن قصابہٕ گنڈن واجنہِ ٲسۍ وَنان۔ مۄخصراوس کورٕمول قصابہٕ گنڈن واجنہِ أنِتھ کورِ قصابہٕ گنڈناوان ۔ قصابہم گنڈن واجیٚنۍ ٲس کوٚٹھِس پٮ۪ٹھ رٔٹِتھ قصابہٕ گَنڈن تہم اَتھ کلہٕ سٕنٛز نٮ۪و تہٕ پھٔلۍ سٕژنٮ۪وسۭتۍ بندکٔرِتھ ترتیٖبہٕ سان وس جَران۔ ہنگہٕ تٲویٖز دٔچھنۍ کھوورٕۍ لٲگِتھ یِمن منتر لگ اکھ أکِس پٮ۪ٹھ تٲویٖز جٔرِتھ اوس جرَح مٔکہ تٲویٖزن پٮ۪ٹھ کُنِہ سُمہِ میوٚد جاے رَٹان ۔ 
	</p>

	
	
	

	<p>
	جمُعہ فاتح پتَہ وٲزی دَر پَنن،س پ۔ننِس کامہِ کارس لگان۔ تہٕ منزٕ منزٕ ب۔بہٕ نہِ ناوٕ ژوٗریُم، ژتجہیُم پچھَ وِار تہٕ ماسہٕ وار کٔرِتھ بَٮَ۪س یادکران تہٕ تٔمہِ سٕندِ مرنٕچ دَگ ہَنہِ ہَنہِ شیلٚلاوان۔ یِمَن دۄہن پٮ۪ٹھ چھِ عام پٲٹھۍ تٲزۍ در پیٖر صٲٮ۪ن پانژَن،  دَہ گرٕ سالہٕ أنِتھ ختِم قُران تہٕ کلمات پرنٲوِتھ بَٮَ۪س یِمَن ہُند ثواب ییٚمیر وۄمیزوٲری سان سوزان دبویِمن ہٕندِ برکتہٕ پروردِگار تٔمۍ سٕندِس رُحس سوٚروٗر بَخشہِ تہٕ پَننِس رحمَتس منز جاے کٔرِتھ جَنتھ تہٕ جنتٕچہِ نیامٔژعطا کرٮ۪س ٔ۔ کٲشرضرب المثل چُھ زِ آسنَس چھیٚہ ماسہٕ وار ’’ اَتھ کپن نظر کٔرِتھ چھَ پَتہٕ وَتھ آسَن وٲلۍ۔ یِمہٕ تقریٖبہٕ زیٖٹھ ٲوِتھ کرَان۔ وازٕ وانس پٮ۪ٹھ وازٕوان رٔنۍ رٔنۍ حق ہمساین، انگن ٲشناوَن دوسَتن،  أمیٖرِن غریٖٮ۪ن تہٕ پیٖرصٲٮ۪ن سال کٔرۍ کٔرۍ ختمِہ قُرآن کرنٲوۍ کرنٲوۍ تہٕ کلمات پرنٲوۍ پَرنٲوۍ بَبَس ثواب سوزان تہٕ یِمن کھیادناوان چاوناوان۔ 
	</p>

	<p>
	 شبِ برات 
	</p>

	<p>
	 شبِ بَرات چھیٚہ مسلمانن ہٕنز اکھ مذہبی تقریٖب ماہِ شعبان کِہ ژۄوٲہِمہ شَبہِ چھٚیہ یہِ تقریٖب عالمِہ اسلامَس منز بڈٕ عقیٖدتہٕ وۄمیذوٲری سان یِوان مناونہٕ ۔ اَمِہ شَبہٕ چُھ اللہ تعالی پننٮ۪ن بِندن ہٕندٮ۪ن نامہٕ اعمالن سام ہٮ۪وان ہٮ۪وان پھیرُدِوان تہٕ نیکوکاربندن ہٕنزن بٔدۍ ین نَہہ نٲوِتھ تِہنزن نیٖکۍ یَن ہُرٮ۪ر کٔرِتھ تِہندٮ۪ن نامہ اعمالَن منز درج کران تہٕ تِہندِس روزگارس،،  وُمرِتہٕ رزِقس پپررٕ کرنٕچ بشارتھ دِوان۔ گۄناگار بَندن یہِ موقہٕ دِوان زِتِم ہین پَننہِ بیٚیِہ مُشِکھ زِآیاتِم چھا خۄداے سٕنٛزِ وِتہِ پٮ۪ٹھ قُران تہٕ حدیٖث موٗجؤب پکان کِنہٕ تِمن چھٕ شیطانن وُنہٕ وٲل،تہ نال ووٚلمپت تہِ و۔تہ ڈٲجمژٕ۔ پَننٕۍ گۄناہ وُچھِتھ تہِ موٚحسوٗس کٔرِتھ یُتھ تِم پایَس پٮ۪ن تہٕ اصلچہِ و۔تہِ کُن یِن۔ لیٚہاز ثُھ پروردگار پرٮ۪تھ ؤرۍ یہِ أک،س مسلمانَس آمِہ شَبہٕ غفلتچہ تِیٚندرِ وُرٕ ناوان،  ہپشارکران تاکِہ یُتھ نہٕ أمِس زۄلہٕ گژھِ تہٕ ؤمٕرگژھَٮ۪س کۄلہِ ۔یِہ صوٗرتھ نظرِ تَل تھٲوِتھ چھِ مُسلمان اَتھ شبَس منز عاجز ی ندمَتھ تہٕ وۄمیزدٲری سان گرن،  خانقہ ہن’ مٔشدن،  آستانن منزنٔنۍ پٲٹھۍ تہٕ پوٗشٖد پٲٹھۍ دوٚروٖدٕ خٲنۍ تہٕ کلمات پَران پَران توبہم کَران محۄدایس دِل پھُڑِتھ منگہٕ منگ کران بۂ عفوٗ منگان۔ نٲدِم پتہ پیشمان گٔژِھتِھ وَدان وَدان بَڈِ بَڈِ پُران۔ 
	</p>

	<p>
	توبہٕ تہٕ استغفارس سۭتۍ سۭتۍ چھِ اَمِہ شَبہم مسلمان سُنتہٕ رسولؐ موجوٗب پننٮ۪ن پننٮ۪ن قبرستانن پٮ۪ٹھ گٔژھتھ رحمتہِ حق گٲمٕتٮ۪ن ہٕندِ خٲطرم فاتح خٲنۍ کٔرِتھ دُعایہ مغفرتھ کرَان۔ کٲشِر مسلمان چھِ اَتھ تقریٖبس پٮ۪ٹھ قبرستان پٮ۪ٹھ گژھنہٕ علاوٕ اَمِہ شبہٕ برۄنہہ یااَمِہ شبہٕ پَتہٕ مۄردن ہٕند نٲدۍ حٔلوٕ، چاہے قہو نیازکٔرِتھ پانہٕ وٲنۍ بٲگرانٔ ۔ خاص کریٚلِہ مۄردس گۄڈنچ برات آسِہ تیٚلِہ چُھ یہِ رسم زٲنِتھ مٲنِتھ پٮ۪وان پالُن۔ 
	</p>

	<p>
	 گامن منزچھِ اَمِہ شبہٕ لوٗکھ پَٮنٮنٮ۪ن مقبرن پٮ۪ٹھ ژٲنگۍ تہٕ شماہ زٲلۍ زۭۍ مقبرن پٮ۪ٹھ یوٚہے دۄرُس ہیوٗمناوان تہٕ بَتہٕ تٲکۍ قبرن پٮ۪ٹھ خٲراتہٕ رٔنگۍ جانورن کیُت تھاوان۔ 
	</p>

	<p>
	نؤفلُ
	</p>

	<p>
	اللہ تعالے سُند قبرچھُ شکلن منز ظٲہر سپدِتھ بنی آدمس مختلف آزمٲیشن منز ترٲوِتھ انسان ہَنا ہوشِہ أنِتھ پالیس پاوان۔ گراچُھ کُنِہ وِزِ بُنیلُ أنِتھ کمن مندورٮ۪ن تہٕ جانانن زمیٖنس تُل ساوان۔ گراچُھ سہلاب أنِتھ ڈوٗرٮ۪ن أدرٕکھل کران۔ گراچُھ دراگ تُلِتھ بۄچھ بۄچھِ کرَن زُو کڈان۔ اَمِہ قٕسمٕچہ زمیٖنی تہٕ آسمٲنۍ بلایونِش نَجاتھ تہٕ پَناہ لبنہٕ خٲطرٕ چھیٚہ انسانن وِز وِزِ ژھرٹہٕ ژھرٹھ کٔرمِژ۔ مختلف مذہبوَ چھٚیہ اَمِہ قٕسمٕکۍ قہرِ خۄدایِہ نِش نَجاتھُ تہٕ پناہ لبنٔہٕ خٲطرٕ پَننہٕ پَننہِ اَندم انسانَن وَتہٕ ہاومژ۔ اسلامن تہِ چھیٚہ یِتھٮ۪ن موقن پٮ۪ٹھ تویہ تہٕ استغفار کٔرِتھ دِل پھڑٲوِتھ خُدالیں کُن منگہٕ منگ کرنٕچ وَتھ مٲومٕژ۔ یتھ نوٚفُل وَنان چھِ اَمِہ اعتبار چُھ نوٚفل اکھ مذہبی تقریٖب یِوان مناونہٕ۔ یہِ صوٗرتھ نظرِ تل تھٲوِتۍ ییٚلِہ زانہہ خُدا دِیِن نَجاتھ، اَمِہ قٕسمٕچ کاہنہ بَلایہِ نٲزِل ٲس گژھان یاگژھان چھیٚہ۔ تَمِہ وِزِ چھِ کٲشر مسلمان سُتنہِ رسول ؐ موٗجوٗب عیدگاہ نوٚفُل سرنہ وَسان۔ 
	</p>

	<p>
	 سَسہٕرَس 
	</p>

	<p>
	ی،تھٕ پٲٹھۍ خاندرپک سنز توُمل ژھٹنہٕ سۭتۍ لگان چُھ یِتھَے پٲٹھۍ چھُہ نوٚفلُک سنز سَسہٕ رسہٕ سۭتۍ لگان۔ گۄڈگۄڈٕ چھِ محلہٕ وٲلۍ ژُوتَن پٮ۪ٹھ سَسہٕ رس کران۔ لۄکٹٕۍ بٔڈۍ چھِ کُنِہ مٔشدِ یا استانٕچ گٔروایان وایان گرم پتہٕ گرٕ توٚمُل، تیٖل تہٕ زُیُن بیترِ سۄمٮ۪راوان ۔ ژُوتن پٮ۪ٹھ ترامِہ تھاوان تہم وَتِہ پکہم ونٮ۪ن چندم رٔٹۍ رٔٹۍ، اگادِ گٔژھۍ،  گرِٹاساہ ٹاساہ کٔڈۍ کڈۍ پونسہٕ جماہ کرَان۔ ہرگاہ اوٚبرن تہٕ روٗدن پَسرٕ آسوَ أنۍ مٕتۍ تیٚلہِ چھِ شرُۍ نقدتہٕ جِنس سوٚمٮ۪ران سوٚمٮ۪ران گٔرودایان وایان تہٕ وَمٮ۪ٲلۍ کران کرَان یہِ پَد آسان وَنان :۔ 
	</p>

	<p>
	 أسہِ کٔرۍ گوناہ توبہٕ تقسیٖر ۔آسِہ کیٚہو کوٚریو خُدایو ۔سونے بوزتو خدایو یا شیخ سَناہ اوٚبُر کرفنا۔ خُدا صبٲبا تاپھ کرصاف کۄکٔر مارنَے۔ ہرگاہ ہۄکھے آسہِ تیٚلہِ چھِ یہِ وَنان ۔ توٚمُل تہٕ ریُن بیترِ جماہ کٔرِتھ چھٚیہ ژُؤنِنس پٮ۪ٹھ وُرٕ لگان تہٕ توٚمُل،  ماز، سبزی یِکہٕ وَٹہٕ رٔنِتھ اَتھ رس کُتو، ک۔س کُتو،  کٔرِتھ، تھپوٗ تھپوٗ بٲگران تہٕ بَلایہِ خدایُس تھپَو تھپَو تھوٚپ دِوان تہٕ شانکھ چھکھ یہِ آسان دیوٕ خُدا صٲب یہ قوٚبوٗل کٔرِتھ گۄنہُن عفوٗکر۔ 
	</p>

	
	
	

	<p>
	 حضرِت محمدؐ صٲبُن مُبَتھ چُھ پربتھ أکِس مسلمانس پَننہٕ جانہٕ،  مالہٕ تہٕ اولاد سٕند کھۄتہٕ زیادٕ ۔ اگریِمن متلق اکھ مسلمان کُنہِ قمسمچ بیہٚ ادبی گژھان وُچھ سُہ چُھ پَننِس جانس، مانَس تہم اولادن تِہنٛدِ خٲطرٕ داوس لٲگِتھ نہ پتھ چُھان نہ برۄنہہِ ۔ موے مقدسسؐ سۭتۍ اَمِہ قٕسمچ بیہٚ ادبی کرٕنۍ تہِ ٲس مسلمانن ہٕندِ خٲطرٕ اکہ قیامٔتھ ییٚمِہ کِس احتجاجس منزگامہٕ شہر لۄکٹٕۍ بٔڈۍ، مردتہٕ زنانہٕ پانس تِکٮ۪بیٖر پٔرِتھ تہٕ کفنِہ ؤلۍ ؤلۍ نعرہ تکبیٖر، نعرہ رسالتؐ دِوان نعت تہٕ دوٚروٗدٕ خٲنی کران بدخاہ مُجرس لٮ۪لہٕ تہٕ دووۓ لاکران ۔ عشقِہ محمدؐ صٲبٕنۍ یُپۍ کٔڈ سٲرۍ سٕے کٔشیٖر کلہٕ پیٚٹھٕۍ ژَھٹھہ۔ وانن، کارخانن تہٕ دفترن ٲسۍ زنتہِ راتہٕ مۄغل وُنگان ۔گرَن منز ٲس دٕہی ژھبتے، زن اوس بنیُل آمپت، یٚمِہ کہِ کانپہٕ لوٗکھ ٲسۍ گرومنزٕ نیٖرتھ، بازرن، سڑکن تہٕ مٲدانن منز ڈیرٕ ترٲوِتھ بِہِتھ۔ لوٗکن آسہٕ نالِہ دِوان، فٔرۍ یاد کرَان تہ باروَدِوان ۂٹۍ رگہٕ تِتھ پٲٹھۍ لجمژٕ یِتھ پٲٹھۍ ماجہِ کٔشمیٖر ہٕنز رگہٕ کٹھ کوٚش شِٹھراے مژٕ آسہ ٕ ۔ یہِ محشر روٗد پچھَس تام۔ ٲخرس ییٚلِہ مُجرم پٲنۍ پانَس سۭتۍ أندٕرۍأندرۍ خارِ ذلیٖل گٔژِ ھتھ پوٗر پٲٹھۍ مندچھاونہٕ آوسُہ لرزیو تہٕ موے مُقدسؐ تھوٚوُن بہٚ شوٗنخ پٲٹھۍ پننِس جایہِ پاکس پٮ۪ٹھ یِتُھُٖ یہ ا علان سَپُد زِموے شریٖف آوبدس تِتھُےٖ لارے یہِ لوٗکھ درگاہ شریٖف آرزِو آرزِو آرزِو أسۍ وُچھَو موے پاکھ روبرو ’’ وَنان وَنان تہٕ ٲخر ییٚلِہ وٲنِسہ آمتٮ۪و بُزرگو موے پاکؐ وَنہ، کٔڈِتھ تصدیٖق کوٚر زِ ی،چُھ سُے موے پاکؐ یُس تِمو۔ ہرہمیشہ أچھَن لٲگِتھ وپچھمُت چُھ تہٕ موے پاکٕچ زیارت آی،ہ لوٗکھ کرناونہٕ زیارت کٔرِتھ ژوٚل سارنےٕ دۄکھ ٔ ۔ جای،ہ جایہِ آیہ، شٲدۍ مناونہٕ شِسشُر پھُٹ تہٕ بہار آو۔ 
	</p>

	<p>
	 عیٖد میٖلاد تہٕ مولوٗد شریٖف
	</p>

	<p>
	عالمِہ اِسلامس منز یوٚدوَے زٕ عیٖد لۄکٹۍ عیٖد تہٕ بٔڈۍ عیٖد، مذہبی ضٲبۍ بہٕ دٲری سان بَڈٕ چمہٕ خمہٕ مناونہٕ یِوان چھٚیہ۔ امَاپوٚز عیٖد میٖلاد چُھ عاشقانہٕ جذبہٕ یُس عشقِہ نبیؐ صٲبنہِ لولہٕ عالِمہ اسلامس منزییژِھ تہٕ پَژِ سان مَناوٕنہ چُھ یِوان۔ کٲشِرۍ مسلمان تہِ چھِ عیٖد میٖلاد کِس وۄرَسس پٮ۪ٹھ درگاہ تٔرِتھ یہِ وۄرُس لۄلہٕ سان مناوان۔ بہَن ۱۲ دۄہن چھِ لوٗکہ اٮ۪ر تٔرِتھ دۄہَس کیوراتس شب بیدٲری، دوٚر وۍدٕ خٲنی تہٕ نعت خٲنی کران۔ تہٕ بٔہمِہ ربیع الاول موے مقدسچؐ زیارت کٔرِتھ شاد سپدان۔ اَمِہ پَتہٕ یُس جمعہ چُھ یِوان تَمِہ دوہہ چھ نبیؐ سِندِس عیدگاہس منز تِتھٕ پٲٹھۍ جمعہ نماز باجماتھ پَران یِتھ پٲٹھۍ عیٖز دوہہ عید نماز عیدگاہس،  منز نران چھِ۔ نماز یٔرتھ چھ موے مقدسٕچ زیارت کرٔۍ کٔرۍ نبیؐ صٲبنہِ زیارژ ہُند عیٖدیانہٕ ہٮ۪تھ باشِہ کران گرٕ یِوان ۔ یہِ تقریٖب چھیٚہ میلاد شریفُک بوٚڈتہٕ بارٕ تقریٖب آسان۔ 
	</p>

	<p>
	عیٖد میٖلادٕچ تقریٖب چھِ لوٗکھ شہرٕ گام جایِہ جایِہ، گرُن۔ مسجدن خانقاہن منز مولوٗدچہٕ مجلسہِ منٲدۍ منٲدۍ مناوان۔ یِمن مجلسن منز چھِ دوٚروٖرم خٲنی تہٕ نعت خٲنی علاوٕ لوٗھ عٲلی من تہٕ مولویَن ہٕندِ زیوٚنبیؐ صٲبنہِ تۂنہٕ پنٕکٕۍ واقاتھ، مُعجزاتھ، کراماتھ، تھزَر تہٕ بَجر وٮ۪ژھنٲوۍ وٮبژھنٲوۍ بوٗزی بوٗزۍ شاد سپَدن تہٕ حالہٕ یِوان۔ اَمِہ عیٖد ہٕندِس مبارکس منزچھِ جلسہٕ ہوٚلوۍ کٔرۍ کٔرۍ نبیؐ صٲبس لول ب۔ران۔ بٔہمہ دۄہہ شامَس زوٖل کٔرِتھ شٲدۍِ یانہٕ مناوان۔ آسن و٠لۍ چھِ گرَن منز مولٗود خانن، عٲلۍ من تہٕ پیٖر صٲٮ۪ن سالہٕ أنِتھ بڈٕ عقیٖدٕ تہٕ شادِ سان مولوٗدچہِ مجلسہٕ ہٲوِتھ تہٕ بٲوِتھ کرَان۔ رۄقہٕ سوٗزۍ سوٗزۍ حق ہمساین انگن ٲشناوُن بیترِمولوٗدکُ سال کٔرِتھ اَتھ مجلسِہ زیٖنتَھ دِوان۔ تِکیازِ تِمن چھیہٚ یَتھ پٮ۪ٹھ پۄختہٕ پژھ تہٕ یقٖیٖن آسان۔ 
	</p>

	<p>
	 ‘‘ خۄش آن مجلس وخانقاہِ کہ دروے بوقیل وقالِ محمد ؐ’’
	</p>

	<p>
	 یانے تِمہٕ مجلسہٕ چھیٚہ سٮ۪ٹھاہ خۄش قسمِٕت تہٕ بابرکتھ آسان یِمن مجلسَن منز محمدؐ صٲٮ۪ن ذِکر سپدِ۔ لیٚازاچھِ لوٗکھ مولوٗد شریفہ چہِ مجلِسہ منز بدٕ عقیٖدٕ،  وۄمیزوٲری تہٕ پاکیٖزگی سان شرکتھ کران۔ مولوٗد شریٖف چہِ مجلسِہ منز چھِ مُشکہٕ تُجہِ زٲلۍ زٲلۍ تہٕ گۄلاب عٲرق تہٕ عطرٕ چھیٚکۍ چھٚیکۍ مُشکٕنۍ عنبر یِوان۔ مولوٗد خان چھِ نعتِن تہٕ دوٚروٗوٕن لرٕ لرٕ نبیؐ صٲنبہِ تہنہٕ پسنکُ اسرار تہٕ واقعاتھ وٮ۪ژھنٲوۍ وٮ۪ژھناوۍ مجلِسہ وجدس منز آنان۔
	</p>

